
Жоба тұжырымдамасын әзірлеу жөніндегі нұсқаулар 
 

АҚШ Елшілігінің шағын гранттар бағдарламасының шеңберінде қаржыландыруға өтінім 

берудің бірінші кезеңінде ұсынылған жобаның қысқа сипаттамасы берілген жоба 

тұжырымдамасы екі бетте жолданады. Тұжырымдамалары мақұлданған ұйымдар екінші 

кезеңге өтеді және талаптарға сәйкес толтырылған Грантқа өтінім тапсыруы тиіс. 
 

Осы нұсқауларды мұқият оқып шығуыңызды сұраймыз. Толық әзірленбеген жоба 

тұжырымдамалар қарастырылмайды. 
 

Жоба тұжырымдамасы төменде көрсетілген бір немесе бірнеше тақырыптарды қамтуы тиіс: 

 Азаматтық қоғамдар мен ассоциациялардың дамуына жәрдем беру; 

 Ақпараттың еркін ағымы; 

 Құқықтық нормалар және құқықтық реформа; 

 Халыққа білім беру және азаматтық мүдделерді қорғау (атап айтқанда азаматтық білім 

беру); 

 Адам құқықтарын қорғау; 

 Экология; және 

 Мәдени әралуандық пен төзімділікті нығайту. 
 

Төмендегі талаптарға жауап беретін жобаларға басым баға беріледі: 

 Қазақстандық азаматтық қоғамның көкейтесті мәселелерін қарастырады; 

 Әлеуметтік мәселелерді шешуге жаңартпашылық көзқарас танытады; 

 Үшінші сектордың дамуына жәрдем береді; 

 Қазақстандық ҮЕҰ арасындағы ынтымақтастықты дамытады; 

 Азаматтық қоғамға байланысты жобаларды жүзеге асыруда халықаралық тәжірибені 

қолданады; және 

 Қазақстандықтарды әлеуметтік маңызды жобаларға қатысуға шақырады. 
 

Лайықты жоба тұжырымдамаларында: 

 Жоба мақсаты анық, нақты және дәйекті түрде баяндалады; 

 Мақсатты, өлшемді, қол жетерлік және жүзеге асыру мерзімдері көрсетілген мақсаттар 

мен міндеттер көрсетіледі; 

 Жоба мақсаттарына қол жеткізу үшін жобаны жүзеге асырудың нақты жоспары 

ұсынылады; 

 Белгіленген мерзімдерде жобаланған қызметтердің шынайылығы мен қол жетімдігіне 

маңызды дәлел келтіріледі; 

 Ұйымның ұсынылған жобаны жүзеге асыруға қажетті әлеуетті мүмкіншіліктері 

сипатталады; 

 Мақсатты аудитория анықталады; және 

 Шынайы шығындар сметасы көрсетіледі. 

 

Шағын гранттар бағдарламасының шеңберінде төмендегі қызмет түрлерін қамтитын жоба 

тұжырымдамалары қарастырылмайды: 

 Нақты саяси партияның атынан қолдау көрсету / лоббилендіру; 

 Діни қызмет; 

 Бірыңғай қайырымдылық немесе ізгілікті қызмет; 

 Теориялық зерттеулер; 

 Жеке немесе топтық сапарға грант; немесе 

 Күрделі құрылыс жобалары. 



 

Жоба тұжырымдамаларын тапсыру тәртібі: 

 Жоба тұжырымдамалары SGP-Kazakhstan@state.gov электрондық поштаға 2015 

жылдың 28 ақпанына дейін жіберіледі (Хат тақырыбы: ШГБ жоба тұжырымдамасы – 

[Ұйымның атауы]) Жоба тұжырымдамаларын ағылшын, қазақ немесе орыс тілдерінде 

тапсыруға болады. 

 Факс, пошта арқылы жіберілген немесе қолма-қол тапсырылған жоба 

тұжырымдамалары қабылданбайды.   

 Жоба тұжырымдамасы төменде көрсетілген үлгіге сәйкес дайындалады. 

Талаптарға жауап бермейтін құжаттар қарастырылмайды. 

 Тұжырымдамалары мақұлданған ұйымдар ғана өтінім берудің екінші кезеңіне 

өтеді. Екінші кезеңде олар талаптарға сәйкес толтырылған Грантқа өтінімді 

тапсыруы тиіс.   

Жоба тұжырымдамасының үлгісі мен мазмұны 

Жоба тұжырымдамасы төменде көрсетілген үлгіге сәйкес болуы тиіс. Талаптарға жауап 

бермейтін немесе өзге үлгіде жасалған құжаттар қарастырылмайды. 

Жоба тұжырымдамасы көлемі жағынан екі беттен аспауы тиіс. Құжатты әзірлеуде 

Times New Roman әріптері, 12 шек, дара аралық қолданылады. 

Құжаттың сол, оң, жоғарғы және төменгі жиектері 1” аспауы тиіс. 
 

 Тапсыру мерзімі. 

 Байланыс ақпараты - ұйымның атауы және жоба тұжырымдамасын дайындауға 

жауапты тұлғаның аты-жөні, лауазымы, мекен-жайы, телефоны, электрондық поштасы. 

 Ұйым туралы мәлімет (ҮЕҰ таныстыру.ҮЕҰ-ның осыған ұқсас жобаларды жүзеге 

асырудағы тәжірибесі? ҮЕҰ қаншалықты тұрақты?) 

 Жобаның атауы. 

 Мәселені сипаттау (Ұсынылған жоба қандай мәселені шешуге бағытталған? Көздеген 

нәтиже, яғни стратегиялық үміт қандай?) 

 Мақсаттар мен міндеттер (Қандай мақсатты, өлшемді, қол жетерлік және мерзімдері 

бар мақсаттар мен міндеттер стратегиялық үмітке қол жеткізе алады?) 

 Жүзеге асыру жоспары (Қойған мақсаттарыңыз бен міндеттеріңізге қол жеткізу үшін 

қандай шаралар қолданасыз? Қоғамдық, жеке және азаматтық қоғам секторларындағы 

қандай серіктестеріңізді жобаға тартпақсыз? Жұртшылықпен қарым-қатынас немесе 

бұқаралық ақпарат құралдарымен әрекеттесу көзделе ме?) 

 Жобаны жүзеге асырудың болжалды мерзімі (Жобаның басталу және аяқталу мерзімі? 

Жобаның негізгі кезеңдері қандай? Күрделі жобалар үшін жұмыстардың апталық немесе 

айлық жоспармен көрсетілген кестесі тиімді болады.) 

 Бағалау және нәтиже (Мақсатқа жеткеніңізді қалай білесіз? Табысқа әділдік көзқараспен 

қандай баға бересіз?)   

 Тұрақтылық (Нәтижелерді қаржыландыру мерзімі аяқталғаннан кейін қалай сақтап 

қалмақсыз?) 



 Мақсатты аудитория (Ұсынылған жобадан кім пайда көреді?) 

 Шығындар сметасы (Жобаны жүзеге асыруға қажетті есептелген жалпы сома 

қандай?) Жобаның тұжырымдамасы мақұлданған жағдайда өтінімді берудің екінші кезеңінде 

толық шығындар сметасын тапсыру қажет болады. 

 Жобаға қатысушылардың саны 

Өтінішкерлер жоба тұжырымдамасына қатысты өз сауалдарын немесе нақтылау 

сұрақтарын SGP-Kazakhstan@state.gov  электрондық поштаға жолдай алады немесе          

+7-7172-702217 телефонына хабарласып бере алады.  
 

Жоба тұжырымдамалары төмендегі тармақтар бойынша бағаланады: 

 Таныстыру - 5 ұпай 

 Мәселені сипаттау, мақсаттар мен міндеттер, жобаны жүзеге асыру жоспары - 40 

ұпай 

 Бағалау мен нәтиже - 15 ұпай 

 Мақсатты аудитория - 10 ұпай 

 Тұрақтылық - 5 ұпай 

 

Жиі қойылатын сұрақтар: 

Кім қатыса алады? 

 Қазақстан Республикасында тіркелген үкіметтік емес және бейкоммерциялық 

ұйымдар. 

Кім қатыса алмайды? 

 Қазақстан Республикасынан тыс тіркелген ұйымдар, коммерциялық ұйымдар, 

идеологиялық ұстанымды саяси топтар және қайырымдылық ұйымдар. 

Бөлінетін қаржы: Жобаға бөлінетін ең көп қаржы 30 000 АҚШ доллары. 

Грант қандай шығындарды төлейді? Грант төмендегі шығындарды төлеуге жұмсала 

алады: 

 Симпозиумдарды, семинарларды, конференцияларды және "дөңгелек үстелдерді" 

ұйымдастыру; 

 Қоғамды әлеуметтік маңызы бар іс-шараларға қатысуға жұмылдыру науқандары;  

 Әлеуметтік мәселелерді шешуге қолдау көрсету; 

 Қолданыстағы заңнаманың сақталуын қадағалау; 

 Заңнамаға өзгертулер енгізу жөнінде ұсыныстар әзірлеу; 

 Жобаға қатысушылардың еңбекақысы мен қаламақысын төлеу; 

 Зерттеулер, іздеулер және ілеспе талдау жұмыстары; 

 Материалдарды басып шығару және жариялау; 

 Жобаны жүзеге асыруға қажетті материалдар мен жабдықтар; және 

 Жобаны жүзеге асыруға тікелей қатысы әкімшілік және ел ішіндегі жол жүру 

шығындары. 

Жобаны жүзеге асыруға тікелей қатысты шығындардан басқа, грант ұйымның 

жалақыларын, жалдау төлемін немесе өзге жалпы шығындары 

жабуға жұмсалмайды.   

 

Гранттар саны шектеулі, сол себепті барлық жобаларға қаржы бөлінбейді. Бәсекелес 

болу үшін ұсыныста жоба мақсаттары мен міндеттері нақты көрсетілуі, сондай ақ сындай 

мақсаттарға қол жеткізуге бағытталған нақты жоспар мен шынайы бюджет болуы тиіс. 

Елшілік қызметкерлері ұсынылатын жобаларды осы нұсқауларға сәйкес дайындау туралы 

кеңес бере алады. 


